PROGRAMAZIO ESTRATEGIAK IRRATI- TELEBISTAN
(2007-2008)

CIESeko AUDIENTZIA DATUAK IRAKURTZEKO ARIKETA

Taulen irakurketa

-"Entrevistas" izenpean, eginiko inkesten kopurua ageri da, orohar ala irrati-etxe horretarako. 

"Población (000)" delakoa aldiz, eskainiko zaizkigun datuak, absolutuak zein portzentualak izanik, zenbat jende duten atzetik adierazten du. 

-Taulak "Absolutos", "Verticales" eta "Horizontales" titulupean ageri dira. Horrek esan gura du lehen kasuan milakotan dagoela kopuru hori, populazioaren portzentaian bigarrena eta, azkena, medio horren audientzia kontuan hartuta. 

Absolutuak diren datuek irrati horrek entzule modura dituenen izaera sozio-demografikoa nolakoa den azaltzen du, milakotan. Taula hau goitik behera irakurtzen da. 

Bertikalak diren taulak ere, goitik behera irakurtzen dira. Alegia, goiko zutabean begiratuta ageri den irratian nolako audientzia dagoen zehazten du, modu portzentualean. Bertikalen kasuan, irrati horrek aldagai sozio-demografiko bakoitza kontuan hartuta duen perfila erakusten digu. Adibidez, Tafalla SER entzuten duten artean %17,5a 36-45 urte bitartekoa da eta gainontzeko. 

Bi taula hauek elkar-osagarriak dira. Lehenak kopuru absolutuak eskaintzen ditu (adibidean 3000 pertsona aipatzen ditu), eta bigarrenak, portzentualak (%17,5). 
Taula horizontaletan aldiz, populazio osoa hartzen da kontuan, eta ezkerrean ageri den bariablea nola aplikatzen den irrati desberdinetara erakusten digu. Beraz, nafarren bariable sozio-demografikotik hasi eta hori nola ageri den irrati bakoitzean adierazten du. 

Ariketa praktikoa: Imaginatu Nafarroako irrati batean zabiltzala lanean eta programa berri bat aireratu nahiko zenukeela. Hori egin ahal izateko, irrati-etxe horren audientziak aztertu, berauen perfila nolakoa den ikusi eta proposatu nahiko zenukeen programa definitu (albistegia, musikala, haurrentzakoa, kirola...) eta horrekin guztiarekin txosten bat egin zure zuzendariarentzako.

Beraz, eman behar dituzun pausuak honakoxeak dira: 

-Nafarroako irratietatik bat aukeratu

-Lurralde horretako entzuleriaren fitxa bat egin eta gero, zehatz-mehatz, zure irratiaren audientzia aztertu: absolutuetan eta portzentaietan. 

-Datuak erabiliz, irrati programa berri hori bultzatzeko komenigarritasuna argudiatu. Zure irrati-etxeak duen entzuleriaren perfila kontuan hartuta programa egoki bat aukeratu. Ez ahaztu, Nafarroak duen audientzia potentziala ere erreferentzia gisa aztertzea. 

Gehigarriak:

-Nafarroako irratiak eta berauen audientzia datuak: 2007-metatuak (milakotan eta ehunekotan). 

-Kopuru absolutuak, bertikalak, horizontalak tauletan. 

(Guztira, honezaz gain, ariketa hau egiteko emaniko folio kopurua: 7)

